
ġAGĠRD ġƏXSĠYYƏTĠNĠN FORMALAġMASININ  

SOSĠAL-PSĠXOLOJĠ ƏSASLARI 
 

Xülasə. Məqalədə yeni arqumentlərlə bir daha əsaslandırılır ki, məktəb mühitində müəllim-şagird müna-

sibətlərini tənzimləyən əsas faktorlardan biri kimi uşağın ailədəki davranışı, ailə üzvləri ilə qarşılıqlı mü-

nasibətləri əvəzsiz rol oynayır. Evdəki münasibətlərdə “böyüklər”dən gələn hegemon mövqeyin nümayişi 

şagirdə öz mənfi təsirini də qaçılmaz edir. Bunlar özünün əksini yalnız tərbiyə prosesində deyil, həm də 

nəticədə tapır. 

Açar sözlər: şagird şəxsiyyəti, müəllim-şagird münasibətləri, ailə dəyərləri, təhsil sistemi, insan təfəkkürü 

 

Bir qayda olaraq cəmiyyətdə kəskin dönüĢ baĢ verdikdə, ictimai-siyasi proseslər baĢqa 

bir istiqamətə yönəldikdə insan amili, “Mən” problemi, mənəvi dəyərlərə münasibət diqqəti 

cəlb edir, aktuallaĢır. Azərbaycan reallığında da kəskin dəyiĢikliklər baĢ vermiĢ və bu zəmin-

də insan Ģəxsiyyətinə maraq artmıĢdır. Müxtəlif disbut və dialoqlarda, veriliĢlərdə Ģəxsiyyət 

bütövlüyü barədə fikir və mülahizələr irəli sürülür. 

Məlumdur ki, hər bir dövr, ictimai quruluĢ, dövlət siyasəti və ideologiyası öz tələblərinə 

uyğun Ģəxsiyyət formalaĢdırmağa çalıĢır. Bunun üçün müxtəlif vasitələrdən, gücdən istifadə 

edilir. Lakin kütləvi inandırma, öz siyasətinə humanist don geyindirmək məqsədilə ilk növ-

bədə kütləvi təbliğat formalarından istifadə edilir. Bura isə kütləvi informasiya vasitələri, ra-

dio və televiziya, kino və incəsənət iĢçiləri, Ģairlər, bəstəkarlar, yazıçılar və s. cəlb olunur. 

Təhsil sistemi isə demək olar ki, bu əsasda qurulur. Axı, bu sahələr kütlələrə daha çox, daha 

geniĢ və emosional Ģəkildə təsir etmək imkanına malikdir. Bu isə qloballaĢmanının vacib ele-

mentlərindən biridir.  

Keçən əsrin 70-ci illərindən baĢlayaraq məktəblərdə baĢqa bir keyfiyyət – “əmək qabaq-

cılı olmaq, fabrik və zavodlarda, tarlalarda xariqələr yaratmaq təbliğ olunur, formalaĢdırılırdı. 

Artıq bu illərdə müharibə qəhrəmanları yaratmağa ehtiyac yox idi. Bu həm də dövlətin böyük 

siyasətinə uyğun gəlmirdi” [1, s. 36]. Ġnsanın ictimai həyatdan, böyük ideallardan kənar 

fəaliyyəti eqoizm, sovet adamının xarakterinə yabançı bir xüsusiyyət kimi təqdim edilirdi. 

Ötən illərin 80-ci illərində Rusiya qəzetlərində bir Ģagird inĢasından bəhs edən bir neçə 

yazı getdi. Orta məktəbin son sinfində oxuyan bir qız “Mənim arzum” mövzusunda yazdığı 

inĢada ən böyük arzusunun ailə qurmaq, çoxlu uĢaq anası olmaq istəyini bildirirdi. Əvvəlcə 

ədəbiyyat müəllimi, sinif rəhbəri, məktəbin pedaqoji kollektivi, daha sonra rayon partiya ko-

mitəsi inĢa yazısını müzakirə etmiĢ, məktəbli qızı sovet adamına, komsomolçuya yaraĢmayan 

arzulara düĢməkdə ittiham etmiĢdi [2, s. 112-113]. Təbii ki, sovet məktəblisinin arzusu marten 

sexində, fabrik və zavodlarda, fermalarda iĢləmək, “xalqa, Vətənə, partiyaya xidmət etmək” 

[2, s. 146] olmalı idi. Məktəbli qız bunları yox, ailə qurmağı arzulamıĢdı.  

Aydındır ki, ideologiya, siyasət, təbliğat “özünü unutmağı”, ümumi mənafe uğrunda fə-

dakarlıq göstərməyi tələb edirdi.  

Kimsə fikirləĢə bilər ki, bunlar keçmiĢdə qalıb, biz bu günümüzü, sabahımızı düĢünmə-

liyik. Yox, qətiyyən bu fikirlərlə razılaĢmaq olmaz. Çünki bu gün də, sabah da dünənin üzə-

rində qurulur. Cəmiyyətdə, insan təfəkküründə birdən-birə, qısa müddətdə inqilabi dəyiĢiklik 

etmək mümkün deyil.  

Azərbaycan Respublikası müstəqil, dünyəvi dövlətdir. Onun ideoloji, siyasi, iqtisadi sis-

temi sovet sistemindən tamamilə fərqlidir. Ġndi biz humanist, demokratik, bazar iqtisadiyya-

tına, milli-mənəvi dəyərlərə istinad edən, inkiĢaf etmiĢ dünya dövlətlərinə inteqrasiya etmək 

kursu götürmüĢ dövlət quruculuğu ilə məĢğuluq. Təbii ki, bunların yerinə yetirilməsi təhsil 

sisteminin də üzərinə ciddi vəzifələr qoyur. Bu vəzifələrin uğurla yerinə yetirilməsi üçün bir 

sıra iĢlər görülməlidir. Biz onlardan vacib olan bir neçəsinin üzərində dayanmaq istərdik: 

– Ġlk növbədə müəyyənləĢdirilməlidir ki, biz böyüyən gənc nəsildə hansı keyfiyyətləri 

tərbiyə edib formalaĢdırmaq istəyirik? Gənc nəsil hansı keyfiyyətlərin daĢıyıcıları olmalı-

dırlar? Bu sualların cavabı tapılmayınca, tərbiyə edənlərə, öyrədənlərə bu sahədə düzgün 

istiqamət verilməyincə xaotik vəziyyət davam edəcək, hər bir öyrədən, hər bir məktəb öz bil-

diyi, məqbul hesab etdiyi tərbiyə sistemi quracaq, keyfiyyətlər formalaĢdırmağa cəhd edəcək-

dir [3, s. 101]. Biz “cəhd edəcək” sözünü əbəs yerə iĢlətmirik. Məlumdur ki, indi məktəblərdə 

Ģagird-müəllim münasibətləri o qədər də ürəkaçan deyildir. ġagirdlər daha çox müstəqillik, 

sərbəstlik istəyir, müəllimlər isə bunu tədrisin, intizamın pozulması mənbəyi hesab edirlər. 

Nəticədə həm Ģagirdlər, həm müəllimlər, həm də valideynlər gərginlik keçirir, konflikt 

vəziyyətinə düĢürlər. 

Ġndi cəmiyyətdə insanları düĢündürən baĢlıca məsələlərdən biri də qloballaĢmaya, inteq-

rasiyaya, yoxsa soykökünə qayıdıĢ, milli-mənəvi dəyərlərə üstünlük verilməsi ilə bağlıdır. Bu 

məsələlər təhsil sisteminə də birbaĢa təsir göstərir. Təhsilin, tərbiyənin məzmunu, müna-

sibətlər sistemi və s. onların əsasında qurulmalı, gənc nəsil hələ parta arxasından bu keyfiy-

yətləri mənimsəməlidirlər. 

Bazar iqtisadiyyatı, Qərbə inteqrasiya, ideoloji sistem insanlardan, o cümlədən Ģagird-

lərdən aĢağıdakı keyfiyyətlərin kompleksini tələb edir: 

– Rəqabətəqabillik. Bazar iqtisadiyyatına keçid, ideoloji sistem, qloballaĢma insan-

lardan çeviklik, müstəqil qərarlar qəbul etməyi, risk etməyi bacarmaq, dözümlülük, vaxtdan 

səmərəli istifadə olunmasını;  

– Ünsiyyətə girə bilmək. ĠĢgüzar münasibətlər, mənəvi-psixoloji yaxınlıq, məsələlərə 

aydın, korrekt, konkret yanaĢma, tərəfdaĢı dinləməyi bacarmaq və s. Ünsiyyət prosesində qey-

ri-verbal ünsiyyət mühüm yer tutur. Burada jest, mimika, sifətin ifadəliliyi, baxıĢlar, geyim, 

təbəssüm və s. mühüm təsir vasitəsidir. MəhĢur Amerika psixoloqu D.Karneqi deyirdi: “Gü-

lümsəyin, əgər bunu bacarmırsınızsa, güzgü qarĢısında dayanıb məĢq edin”. 

– Milli xüsusiyyətləri bilmək və ona hörmətlə yanaşmaq. Hesab edirik ki, bu fikri vaxtilə 

fransız mütəfəkkiri Dyuklo çox gözəl ifadə edib: “UĢaq yaxĢı yazıb-oxumağı bacarmalıdır. 

Öz doğma dilinə etinasızlıq göstərib, yalnız xarici dilləri öyrənməyi cəhd etməkdən də cəfən-

giyyat bir Ģey yoxdur. Mən uĢağın bir ingilis, romalı, yunan, spartalı kimi böyüməsini arzula-

mıram. O, fransızdır. Məhz bir fransıza lazım olan hər Ģeyi öyrənməsini istəyirəm”.  

– Tolerantlıq. Tolerantlıq əks fikrə, yoldaĢlarına, müəllimlərə və s. münasibətdə dözüm-

lülük, hörmət mənasını ifadə edir. O, həm də qarĢılıqlı inam və etimadı bildirir. Tolerantlıq 

insanlarda xeyirxahlıq keyfiyyəti formalaĢdırır, müsbət psixoloji iqlim yaradır. 

– Sinergizm. Bu, insanların rasional düĢüncəsini təmin edir, əks tərəflə əməkdaĢlıq əsa-

sında qarĢılıqlı faydalılıqda təzahür edir.  

– Şəxsiyyətə hörmət. Heç kimin hüquq və ləyaqətinin alçaldılmaması, tapdalanmamasına 

xidmət edir.  

– Qarşılıqlı münasibətlərdə, ünsiyyətdə bərabərlik və hörmət. Təhsilin qarĢısında duran 

mühüm vəzifələrdən biri də Ģagirdlərin davranıĢ qaydalarını öyrənməsi, ona əməl etməsi 

əsasında qurulmasından ibarətdir [4, s. 85]. Hesab edirik ki, bu, digər amillərə nisbətən daha 

çətin, daha mürəkkəbdir. Ġlk növbədə ona görə ki, qlobollaĢma, inteqrasiyanın qarĢılıqlı mü-

nasibətlər sahəsində tələbləri bir, xüsusiyyətlərimizdən, adət-ənənədən irəli gələn tələblər isə 

baĢqadır. Adət-ənənələrimiz uĢağa ifrat qəyyumluq, onların böyüklər qarĢısında qeyd-Ģərtsiz 

itaətkarlığını qəbul edirsə, qərbyönümlü tərbiyə əməkdaĢlığı, bərabərliyi, müstəqilliyi, sər-

bəstliyi məqbul hesab edir. Fikrimizi aĢağıdakı bir neçə misalla Ģərh edək. 

ABġ-da öz valideyni ilə oyuncaq mağazasına daxil olan 5 yaĢlı uĢağa deyilir:  

‒ Al, 20 dollar. Get, istədiyin, bəyəndiyin oyuncağı (oyuncaqları) seç, al. 

UĢaq istədiyini aldıqdan sonra valideyn heç vaxt onun səhv etdiyini demir, ona nəsihət 

vermir. Və ya ABġ-da ibtidai sinif Ģagirdləri valideynlərinin nahara verdikləri puldan qənaət 

edir, müəyyən məbləğ toplayır və bütöv sinif pul qoyub aksiyalar (qiymətli kağızlar) alır. Bü-

töv sinif aksiyaların qiymətinin artıb-azalmasını izləyir. Müəyyən vaxtdan sonra sinif kollek-

tivi yığıncaq keçirir, aksiyaların satılması və ya yenilərinin alınması barədə qərar qəbul edir. 

Maraqlıdır ki, yığıncaqda valideyn və müəllimlər də iĢtirak edir, lakin Ģagirdlərin yığıncağına, 

qərarların qəbuluna qətiyyən müdaxilə etmirlər. Beləliklə, ABġ-da uĢaqlar, kiçik məktəblilər 

hələ erkən yaĢlarından sərt ABġ həyatına, rəqabətə alıĢdırılırlar [4, s. 175]. Yəni onlar məktə-

bi qurtarana qədər bu keyfiyyətləri mənimsəyirlər.  

‒ Polemika. Bu sadalanan keyfiyyətlərin formalaĢmasında polemikaya girə bilmək mü-

hüm yer tutur. Polemika Ģagirdlərdə tənqidi təfəkkürü, iradəliliyi, nitq inkiĢafını və s. forma-

laĢdırır, onların utancaqlıq, qısqanclıq, qapalılıq kimi mənfi keyfiyyətlərini aradan qaldırır.  

Əlbəttə, yeni mühitin tələb etdiyi digər keyfiyyətlər də vardır ki, onlar hələ kiçik məktəb 

yaĢlarından Ģagirdlərə öyrədilməlidir. 

Kiçik məktəb yaĢ dövründə əsas fəaliyyət forması təlimdir. Məhz psixi və ümumi inki-

Ģaf, Ģəxsiyyətin formalaĢması təlim fəaliyyətindən, onun məzmunundan çox asılıdır. Biz dərs-

liklərin məzmunu, onların təhlili fikrindən uzağıq, lakin bir nümunə üzərində fikrimizi Ģərh 

etmək istərdik. Hesab edirik ki, bizim dərsliklərin də tərtibində bu nümunəyə istinad edilsə 

faydalı olardı. Çünki dərslik, onun məzmunu bütövlükdə Ģəxsiyyətin formalaĢmasında baĢlıca 

vasitələrdəndir. 

Son dövrlərdə tarix dərslərində ayrı-ayrı hadisələr barədə biliklərlə deyil, qlobal bilik-

lərə və perspektivlərin müəyyənləĢdirilməsinə diqqət yetirilir. Tarixi biliklər özündə eyni za-

manda tarixi hadisələrin, tarixi təhlilin aparılmasını zəruri edir. Bu isə siyasi, iqtisadi, sosial, 

mədəni sahələrin inteqrativ təhlili nəticəsində mümkündür. Məsələn, Ģagird hərbi münaqiĢə-

nin siyasi, iqtisadi, mədəni, sosial səbəblərini kompleks Ģəkildə təhlil etməyi bacarmalıdır. 

Yəni o, hadisələrin çoxfaktolu, fərqli təhlilini aparmağı öyrənməlidir [3, s. 44]. 

Bunun üçün ilk növbədə Ģagirdlərdə aĢağıdakı keyfiyyətlər formalaĢmalıdır: 

– Xronoloji təfəkkür. Yəni tarixi hadisənin yerini, vaxtını dəqiq bilmək, müxtəlif vaxt-

larda, yerlərdə baĢ vermiĢ hadisələrin müqayisəsini aparmaq, səbəbləri barədə məntiqi nəticə 

çıxarmağı bacarmaq; 

– Tarixi hadisənin baĢ verdiyi zamanı, insanların həmin dövrdə inanclarını, təfəkkür və 

davranıĢ tərzlərini, hadisəyə münasibətlərini müəyyənləĢdirmək, yəni həmin dövrlə müasir 

dövrün düĢüncə tərzinin oxĢar və fərqli cəhətlərini müəyyənləĢdirib dərk etmək; 

– Tarixi hadisələri Ģərh edərkən onu öz düĢüncələri, rəğbət və nifrətləri baxımından Ģərh 

etməmək, sadəcə olaraq faktları, hadisələri təqdim etməyi öyrənmək. 

Göründüyü kimi yeniləĢmə Ģəraitində təhsilin qarĢısında qoyulan tələblər təhsil iĢçilə-

rindən ikiqat məsuliyyət tələb edir. Yəni sovet təhsilindən fərqli olaraq bu gün Ģagirdlər yeni 

keyfiyyətlərin daĢıyıcısı olmalıdırlar. Bu isə ölkəmizin necə inkiĢaf edəcəyini, hansı istiqa-

məti götürəcəyinin müəyyənləĢdirilməsində az əhəmiyyət kəsb etməyəcək.  

Nəticə. Məktəb mühitində müəllim-Ģagird münasibətlərini tənzimləyən əsas faktorlar-

dan biri kimi uĢağın ailədəki davranıĢı, digərləri ilə qarĢılıqlı münasibətləri əvəzsiz əhəmiyyət 

kəsb edir. Evdəki münasibətlərdə “böyüklər”dən gələn hegemon mövqeyin nümayiĢi Ģagirdə 

öz mənfi təsirini də qaçılmaz edir. 

Tədqiqatın elmi yeniliyi ondan ibərətdir ki, iĢdə Ģagird Ģəxsiyyətinin formalaĢmasında so-

sial mühitin və psixoloji fəaliyyətin ön plana çəkilməsi üzrə iĢin yeni bir sistemi yaradılmıĢ, özü-

nütərbiyənin mahiyyətinə, xüsusiyyətlərinə, metod və vasitələrinə yeni aydınlıqlar gətirilmiĢdir. 

ĠĢin tətbiqi əhəmiyyətini bundan görmək olar ki, əsərdə irəli sürülən ideyalardan, təd-

qiqatın nəticələrindən müəllimlər, valideynlər həm yuxarı sinif Ģagirdlərinin, həm də digər 

məktəb yaĢı dövrünə daxil olan uĢaqların Ģəxsiyyət tərbiyəsi prosesini səmərəli təĢkil etməkdə 

bəhrələnə biləcəklər. 

G.G.Mehdieva 

Socio-Psychological Foundations of Formation of a Student's Personality 

Summary 

 

The article once again substantiates with new arguments that the child‟s behavior in the family 

and relationships with family members play an irreplaceable role as one of the main factors regulating 

the relationship between teacher and student in the school environment. Demonstration of the 

hegemonic position of “adults” in domestic relationships inevitably has a negative impact on the 

student. This is reflected not only in the educational process, but also in the educational result. 

Key words: student personality, teacher-student relationship, family values, education system, 

human thinking 

 

Г.Г.Мехтиева 

Социально-психологические основы формирования личности ученика 

Резюме 

 

В статье еще раз с новыми аргументами обосновывается, что поведение ребенка в семье и 

взаимоотношения с членами семьи играют незаменимую роль как один из основных факторов, 

регулирующих отношения учителя и ученика в школьной среде. Демонстрация гегемонистской 

позиции «взрослых» в домашних отношениях неизбежно оказывает негативное воздействие на 

школьника. Это отражается не только в воспитательном процессе, но и в учебном результате. 

Ключевые слова: личность ученика, отношения учитель-ученик, семейные ценности, 

система образования, человеческое мышление. 

